
 

 

 
Pou Piblikasyon Imedya: 12/03/2021  GOUVÈNÈ ANDREW M. CUOMO 

 

 

GOUVÈNÈ CUOMO SIYEN LEJISLASYON KI BAY ANPLWAYE YO TAN LIB POU 
RESEVWA VAKSEN COVID-19 LA  

  
Y ap bay anplwaye piblik ak prive yo jiska kat èdtan poz motive pa enjeksyon  

  
  
Gouvènè Andrew M. Cuomo te siyen lejislasyon (S.2588-A/A.3354-B) ki bay anplwaye 
piblik ak priye yo tan lib pou resevwa vaksen COVID-19 la. Dapre nouvo lwa sa, y ap 
bay anplwaye yo jiska kat èdtan konje motive pa enjeksyon ki p ap ajoute sou okenn 
lòt konje anplaye a te genyen oswa akimile. Lwa sa antre anvigè imedyatman.  
  
"Anplwaye esansyèl nou yo te nan liy devan pandemi sa depi premye jou a, e pandan 
n ap kòmanse travay vè yon nouvo nòmal nan mond apre pandemi an, li enpòtan pou 
anplwaye sa yo kapab vaksinen pi rapid ke posib pou pwoteje tèt yo ak fanmi yo", 
Gouvènè Cuomo te deklare. "Lejislasyon sa ap pèmèt anplwaye piblik ak prive yo 
alafwa pou pran tan lib pou vaksinen san yo pa epuize konje yo te genyen, ki mete nou 
yon pa pi pre pou vaksinen chak grenn Nouyòkè epi defèt viris la yon fwa pou tout."  
  
Manm Asanble Charles D. Fall te deklare, "Toutotan nou ka vaksinen rezidan New 
York yo pi vit epi pi efikas, se toutotan nou ka reouvri biznis yo pi rapid, pwolonje lè 
biznis yo nan yon fason ki pi sekirize epi retounen nan nòmalite nan lavi kotidyen nou. 
Nou tout reyalize ke deplwaman vaksen an pa t fasil jiska prezan, men ak 
administrasyon federal la k ap prezante yon plan klè pou bay plis vaksen nan bra yo, 
lwa sa asire ke Nouyokè k ap travay di yo pa fòse chwazi ant pèdi salè yo ak resevwa 
vaksen an".  

